დანართი 
ევროკავშირსა და ნატოში საქართველოს გაწევრიანების კომუნიკაციის 2017-2020 წლების სამთავრობო  სტრატეგიის სამოქმედო გეგმის მომზადების ინსტრუქცია 

[bookmark: _GoBack]ევროკავშირსა და ნატოში საქართველოს გაწევრიანების კომუნიკაციის 2017-2020 წლების სამთავრობო სტრატეგიის სამოქმედო გეგმის მიზანია დეტალურად განისაზღვროს ის აქტივობები, რომელთა განხორციელებასაც საქართველოს მთავრობა გეგმავს მოცემულ წელს. 
სამოქმედო გეგმა წარმოდგენილია Excel-ის ფორმატში და შედგება თორმეტი სვეტისგან. სამოქმედო გეგმის მომზადების პროცესში შესაბამისი უწყება ვალდებულია შეავსოს ყველა სვეტი, გარდა ბოლო კომენტარების სვეტისა. კომენტარების სვეტის შევსება ხდება იმ შემთხვევაში თუ უწყებას დამატებით სურს რაიმე ინფორმაციის წარმოდგენა. 
 სამოქმედო გეგმის პირველ სვეტში მითითებულია სტრატეგიით განსაზღვრული კონკრეტული ამოცანა; 
სამოქმედო გეგმის მეორე სვეტში მითითებულია კონკრეტული ამოცანის ქვე-ამოცანა, რომელიც თითოეული უწყების კომპეტენციის ფარგლებში შემავალი საკითხების, არსებული კვლევებისა და ანგარიშების ანალიზის საფუძველზე განისაზღვრება;
სამოქმედო გეგმის მესამე სვეტში მითითებულია აქტივობის თემატიკა, რომელიც თითოეული უწყების კომპეტენციის ფარგლებში შემავალი საკითხების შესაბამისად განისაზღვრება;
სამოქმედო გეგმის მეოთხე სვეტში მითითებულია აქტივობის განხორციელების ადგილმდებარეობა;
სამოქმედო გეგმის მეხუთე სვეტში მითითებულია კომუნიკაციის ფორმა;

სამოქმედო გეგმის მეექვსე სვეტში  მოცემულია დანართით განსაზღვრული სამიზნე ჯგუფი; 

სამოქმედო გეგმის მეშვიდე სვეტში,  მოცემულია აქტივობის შესრულების რაოდენობრივი ინდიკატორი; 

სამოქმედო გეგმის მერვე სვეტში მითითებულია პასუხისმგებელი უწყება/ორგანიზაცია. 

სამოქმედო გეგმის მეცხრე სვეტში მითითებულია აქტივობის დაფინანსების წყარო.

სამოქმედო გეგმის მეათე სვეტში მითითებულია აქტივობის ჩატარების თარიღი.

სამოქმედო გეგმის მეთერთმეტე სვეტში მითითებულია ბმული, სადაც ასახულია ინფორმაცია ჩატარებული აქტივობის შესახებ (ასეთის არსებობის შემთხვევაში);
სამოქმედო გეგმის მეთორმეტე სვეტი მოცემულია დამატებითი ინფორმაციისათვის.


ძირითადი სამიზნე აუდიტორიები
სტრატეგიის მიზნებისა და ამოცანების ეფექტიანი განხორციელებისთვის ეროვნულ დონეზე ძირითად სამიზნე ჯგუფებს წარმოადგენენ: 
· ზოგადსაგანმანათლებლო დაწესებულების მოსწავლეები;
· უმაღლესი და პროფესიული საგანმანათლებლო დაწესებულებების სტუდენტები;
· პროფესორ-მასწავლებლები და ხელოვნების მუშაკები; 
· „ოკუპირებული ტერიტორიების შესახებ“ საქართველოს კანონით განსაზღვრულ ტერიტორიებზე მცხოვრები მოსახლეობა; 
· იძულებით გადაადგილებული პირები; 
· პენსიონერები;
· საქართველოში მცხოვრები უმცირესობები;
· ადგილობრივი თვითმმართველობები;
· არასამთავრობო ორგანიზაციები;
· მცირე და საშუალო ბიზნესის წარმომადგენლები;
· მსხვილი ბიზნესის წარმომადგენლები; 
· ბიზნეს ასოციაციები;
· მედიის წარმომადგენლები;
· პროფესიული კავშირები;
· რელიგიური გაერთიანებები;
· საჯარო მოხელეები;
· პენიტენციურ დაწესებულებებში მყოფი პირები;
· სამხედრო მოსამსახურეები. 
სტრატეგიის პრიორიტეტების ეფექტიანი განხორციელებისთვის საერთაშორისო დონეზე ძირითად სამიზნე ჯგუფებს წარმოადგენენ: 
· ევროკავშირისა და ნატოს წევრი ქვეყნების აღმასრულებელი და საკანონმდებლო ორგანოები;
· ევროკავშირისა და ნატოს წევრ ქვეყნებში საზოგადოებრივი აზრის ჩამოყალიბებაზე ზეგავლენის მქონე ორგანიზაციები და ინდივიდები;
· ევროკავშირისა და ნატოს წევრ ქვეყნებში მოღვაწე საქართველოს მოქალაქეები და დიასპორული ორგანიზაციები; 
· საერთაშორისო მედია;
· ინტერესთა ჯგუფები.

